
1. Իրավական ակտի ընդունման անհրաժեշտությունը
«Քրեակատարողական բժշկության կենտրոն ՊՈԱԿ-ը այսուհետ՝ Կազմակերպություն, որի գործունության հիմնական առարկան ՀՀ արդարադատության նախարարության քրեակատարողական հիմնարկներում պահվող կալանավորված անձանց և դատապարտյալների առոջության պահպանումն ու վերականգնումն է: ՀՀ կառավարության 2023 թվականի ապրիլի 27-ի N 614-Ն որոշմամբ Կազմակերպության փոխանցվել է ՀՀ առողջապահության նախարարության կառավարմանը։
Կազմակերպությունը, Հայաստանի Հանրապետության արդարադատության նախարարության թվով 10 քրեակատարողական հիմնարկներում պահվող կալանավորված անձանց և դատապարտյալներին մատուցում է բժշկական օգնության և սպասարկման ծառայություններ։
 Կազմակերպությունն իր գործունեությունը մինչ օրս իրականացնում է ՀՀ արդարադատության նախարարության քրեակատարողական հիմնարկների տարածքներում տեղակայված ստորաբաժանումների տարածքներում՝ նշված տարածքները հիմնադրի կողմից իրավական ակտով հատկացված չեն Կազմակերպությանը:
Մինչ այժմ նշված տարածքները իրավական ակտով Կազմակերպությանը փոխանցելու անհրաժեշտություն չի եղել՝ պայմանավորված Քրեակատարողական  ծառայության և Կազմակերպության միևնույն նախարարությանն ենթակա լինելու հանգամանքով: Ներկայում Կազմակերպությունը նշված տարածքներում պետք է իրականացնի կապիտալ վերանորոգում և համապատասխանեցնի իր գործունեության վայրը նորմատիվ ակտերով սահմանված սանիտարահիգենիկ չափանիշներին և եվրոչափանիշներին: 
«Քրեակատարողական բժշկության կենտրոն» ՊՈԱԿ-ին (այսուհետ` ՊՈԱԿ)ամրացվող տարածքների կոմունալ ծախսերը 2025 թվականին իրականացվելու է ՀՀ արդարադատության նախարարության Քրեակատարողական ծառայության ծախսերի հաշվին: Միաժամանակ նախատեսվում է, որ 2026 թվականի պետական բյուջեի կազմման ժամանակ ՀՀ առողջապահության նախարարության կողմից «Քրեակատարողական բժշկության կենտրոն» ՊՈԱԿ-ի ծախսերը պլանավորելիս նշված ծախսերը կներառվի վերջինիս ծախսերում: 2025 թվականին առողջապահության նախարարությունը արդարադատության նախարարության հետ միասին միջոցառումներ կիրականացնեն քրեակատարողական հիմնարկներից ՊՈԱԿ-ի կոմունալ ծախսերի տարանջատման ուղղությամբ:

  2. Առկա իրավիճակը և խնդիրները.
ՀՀ արդարադատության նախարարության թվով 10 քրեակատարողական հիմնարկների շենքերը և շինությունները հանդիսանում են ՀՀ սեփականություն և գտնվում են ՀՀ արդարադատության նախարարության հաշվեկշռում։ Կազմակերպությունը նշված տարածքներում պետք է իրականացնի կապիտալ վերանորոգում և համապատասխանեցնի իր գործունեության վայրը նորմատիվ ակտերով սահմանված սանիտարահիգիենիկ չափանիշներին և եվրոչափանիշներին, ինչպես նաև բժշկական օգնության և սպասարկման  ծառայությունների մատուցման լիցենզավորման պահանջներին: 
 Ելնելով վերագրյալից անհրաժեշտ է նշված տարածքներն անժամկետ ահնատույց օգտագործման իրավունքով հանձնել Կազմակերպությանը։
3. Առաջարկվող լուծումները
Նախագծով նախատեսվում է գործող քրեակատարողական հիմնարկներում համապատասխան տարածքներն անհատույց օգտագործման իրավունքով ամրացնել Կազմակերպությանը՝ վերջինիս կանոնադրությամբ նախատեսված աշխատանքների իրականացման նպատակով: Կազմակերպությանն անհատույց օգտագործման հանձնվող տարածքների հատակագծերը շրջանառվում են գաղտնի ընթացակարգով: Տարածքների կոմունալ ծախսերը կիրականացվեն ՀՀ արդարադատության նախարարության քրեակատարողական ծառայության միջոցների հաշվին, քանի որ գլխավոր մասնաշենքերի և հիմնական շինությունների կոմունալ ծառայությունների վճարումները նույնպես իրականացվում են քրեակատարողական ծառայության պահպանման ծախսերի հաշվին: 
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը չի բխում ռազմավարական փաստաթղթերից: 
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության կողմից:
6. Տեղեկանք պետական բյուջեի ծախսերի կամ եկամուտների ավելացման կամ նվազեցման մասին
Նախագծի ընդունման դեպքում Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։
